
ᐱᔾᔪᑎᒋᓪᓗᒍ:  ᐊᐃᕝᕙᒐᓱᖃᑦᑕᕐᓂᐅᑉ ᑲᔾᔭᐅᓴᓐᓂᒃᑯᑦ ᒥᔅᓵᓄᑦ ᐅᓂᒃᑳᑦ 2011ᒥ  
 
 
ᐊᑐᕐᓯᒪᔭᖏᑦ:  
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑎᓕᓯᓯᒪᒻᒪᑕ ᐆᒪᔪᕐᓂᐊᖅᑎᓕᒫᓂᑦ ᐊᓯᖏᓐᓂᓪᓗ ᐱᓇᓱᐊᕈᒪᒐᔭᖅᑐᓂᒃ 
ᑲᑐᔾᔨᖃᑎᒌᓂᑦ ᐱᓇᓱᐊᖁᓪᓗᒋᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐃᓕᓯᕕᐅᒍᓐᓇᕋᔭᕐᒪᖔᑕ 
ᐊᐃᕝᕙᒐᓱᓐᓂᕐᒧᑦ ᑲᔾᔭᐅᓴᓐᓂᒃᑯᑦ. ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᖄᓚᐅᑎᒃᑯᑦ ᑲᑎᒪᔪᒻᒪᑕ 
ᕖᕝᕗᐊᕆ 10, 2011ᒥ, ᕿᒥᕐᕈᓂᐊᕐᖓᑕ ᐱᓇᓱᐊᕈᑕᐅᓯᒪᔪᓂᑦ 2011ᒥ ᐊᐃᕝᕙᒐᓱᓐᓇᐅᓛᖅᑐᒧᑦ. ᐊᑕᐅᓯᖅ 
ᐱᓇᓱᐊᕈᑕᐅᓯᒪᔪᖅ ᖃᐅᔾᔩᑑᓐᓂᕐᖓᑦ ᓯᕗᓪᓕᕐᒥ ᐅᖄᓚᐅᑎᒃᑯᑦ ᑲᑎᒪᑎᓪᓗᒋᑦ ᐊᒻᒪᓗ 
ᕿᒥᕐᕈᔭᐅᓚᐅᕐᓯᒪᓪᓗᓂ ᒫᑦᓯ 1, 2011ᒥ, ᐊᒻᒪᓗ ᐊᑕᐅᓯᖅ ᑭᖑᕙᕐᓯᒪᔪᖅ ᐱᓇᓱᐊᕈᑦ ᕿᒥᕐᕈᔭᐅᓚᐅᕐᓯᒪᓪᓗᓂ 
ᐄᐳᕈᓪ 11, 2011ᒥ; ᑕᒪᒃᑮᒃ ᕿᒥᕐᕈᔭᐅᔪᒻᒪᑎᒃ ᐅᖄᓚᐅᑎᒃᑯᑦ ᑲᑎᒪᓂᕐᓂᑦ. ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᒥᓂᔅᑕ 
ᐃᒪᕐᒥᐅᑕᓕᕆᔨᒃᑯᓐᓄᑦ ᐊᖏᔪᒻᒪᑕ ᑕᒪᕐᒥᒃ 2011ᒥ ᐊᐃᕝᕙᒐᓱᓐᓂᕐᒧᑦ ᐱᓇᓱᐊᕈᑕᐅᓯᒪᔪᓂᑦ. 
  
 
ᒫᓐᓇ ᖃᓄᐃᓕᖓᓂᖓ:  
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᕐᓯᔪᔪᑦ ᑖᒃᑯᓂᖓ ᐊᐃᕝᕙᒐᓱᑦᑕᐅᖃᑦᑕᓛᖅᑐᓂᑦ 2011ᒥ: 

 ᓴᓂᕋᔭᒻᒥ ᐆᒪᔪᕐᓂᐊᖅᑎᖏᑦ - 15 ᐊᐃᕖᑦ 
 ᐃᒡᓗᓕᒥ ᐆᒪᔪᕐᓂᐊᖅᑏᑦ – 25 ᐊᐃᕖᑦ 
 ᐋᑕᒥ ᑭᐊᑦᑕᐃᓐᓇᖅ, ᓴᓪᓗᐃᑦ, ᑯᐸᐃᒃ (ᓄᓇᕕᒃ) – 8 ᐊᐃᕖᑦ 
 ᐃᐅᕋᓐ ᐃᒥᒃᑕᐅᑦ, ᓯᑯ ᐊᐅᓪᓚᐅᔾᔨᔩᑦ, ᓴᓪᓖᑦ – 6 ᐊᐃᕖᑦ 
 ᓘᒃ ᐃᑦᑐᖅ, E & E ᐊᐅᓪᓚᐅᔾᔨᔩᑦ, ᓴᓪᓖᑦ – 6 ᐊᐃᕖᑦ 
 ᔫ ᐊᒪᕈᐊᓕᒃ, ᖃᐅᓱᑦᑐᕐᒥ – 3 ᐊᐃᕖᑦ. 

 
2011ᒥ ᐊᐃᕝᕙᒐᓱᓐᓇᐅᑎᓪᓗᒍ, ᑎᓴᒪᐅᔪᙱᒐᖅᑐᑦ (7) ᐊᐃᕝᕙᒐᓱᒍᑎᔅᓴᐃᑦ ᓚᐃᓴᐃᑦ ᑐᓂᔭᐅᔪᒻᒪᑕ 
ᓴᓪᓕᓄᑦ; ᐊᑕᐅᓯᖅ (1) ᐆᒧᖓ E & E ᐊᐅᓪᓚᐅᔾᔨᔨᓄᑦ (ᓘᒃ ᐃᑦᑐᖅ) ᐊᒻᒪᓗ ᐱᖓᓲᔪᖅᑐᓄᑦ (6) ᓯᑯ 
ᐊᐅᓪᓚᐅᔾᔨᔨᓄᑦ (ᐅᐃᕋᓐ ᐃᒥᒃᑕᐅᑦ). ᑲᑎᑦᑐᒋᑦ ᐱᖓᓲᔪᖅᑐᑦ (6) ᐊᐃᕝᕙᑦᑕᐅᔪᒻᒪᑕ, ᐊᒻᒪᓗ ᐊᑕᐅᓯᖅ (1) 
ᐊᐅᕝᕙᒐᓱᒍᑕᐅᔪᙱᑦᑐᖅ ᓯᓚ ᐱᔾᔪᑎᒋᓪᓗᒍ. ᓴᓂᕋᔭᒻᒥ, ᒪᕐᕉᒃ (2) ᓚᐃᓴᐃᑦ ᑐᓂᔭᐅᔪᔪᑦ, ᐊᒻᒪᓗ ᒪᕐᕉᒃ (2) 
ᐊᐃᕝᕙᑦᑕᐅᔪᔫᒃ. ᐃᒡᓗᓕᒻᒥ, ᐱᖓᓲᔪᖅᑐᑦ (6) ᓚᐃᓴᐃᑦ ᑐᓂᔭᐅᔪᔪᑦ, ᐱᖓᓲᔪᖅᑐᑦ (6) ᐊᐃᕝᕙᑦᑕᐅᔪᔪᑦ. 
ᓚᐃᓴᓂᑦ ᑐᓂᓯᔪᙱᑦᑐᑦ ᐊᐃᕝᕙᒐᓱᓐᓂᐅᓂᐊᖅᑐᒧᑦ ᖃᐅᓱᐃᑦᑐᕐᒥ, ᓴᓪᓗᓂᓪᓘᓐᓃᑦ, ᑯᐸᐃᒻᒥ. 
 
2008ᒥ, ᐃᒪᕐᒥᐅᑕᓕᕆᔨᒃᑯᑦ ᐅᖃᐅᔾᔨᒋᐊᔪᔪᑦ ᐆᒪᔪᓕᕆᔨᕐᔪᐊᑯᓐᓂᑦ ᐊᑐᓕᖁᔨᔾᔪᑎᖃᕈᓐᓇᔾᔮᖏᒻᒪᑕ 
ᐊᖑᓇᓱᒍᑕᐅᔪᓐᓇᐃᓐᓇᕋᔭᖅᑐᓂᑦ ᐊᐃᕕᕐᓄᑦ ᓄᓇᕗᒥ ᐱᓚᐅᙱᓐᓂᖏᓐᓂ ᐅᓪᓗᒥᒨᖓᔪᓂᑦ 
ᖃᑦᑎᐅᓂᕐᒪᖔᑕ ᐊᐃᕝᕙᒐᓱᑦᑕᐅᔪᓐᓇᖅᑐᒥᓃᑦ ᐊᒻᒪᓗ ᐊᖑᓇᓱᑦᑏᑦ ᑐᓂᓯᓚᐅᙱᓐᓂᖏᓐᓂ ᐊᖑᓂᒃᑕᒥᓃᑦ 
ᒥᔅᓵᓄᑦ. ᑭᐅᔾᔪᑎᒋᓗᒍ ᑕᒪᑐᒧᖓ, ᐊᐃᕝᕙᒐᓱᓐᓂᕐᒥ ᐅᓂᒃᑳᓕᐅᕈᑕᐅᔭᕆᐊᖃᕐᐸᑦᑐᑦ ᓴᓇᔭᐅᓚᐅᕐᓯᒪᒻᒪᑕ 
2010ᒥ ᐃᒪᕐᒥᐅᑕᓕᕆᔨᒃᑯᓐᓂ ᑲᓇᓐᓇᕐᒥ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ. 
 
2011ᒧᑦ ᐊᐃᕝᕙᒐᓱᓐᓇᕐᒥ, ᐅᓂᒃᑳᓕᐅᕈᑏᑦ ᐊᑐᖅᑕᐅᔪᒻᒪᑕ ᑐᖏᓕᐊᓂ ᐊᐃᕝᕙᒐᓱᓐᓇᕐᒥ. ᐊᐃᕝᕙᒐᓱᓐᓇᕐᒥ 
ᐅᓂᒃᑳᓕᐅᕈᑏᑦ ᐊᑐᖅᑕᐅᔪᒻᒪᑕ ᓄᐊᑦᑎᒍᑕᐅᓗᑎᒃ ᑐᑭᓯᐅᒪᔾᔪᑎᔅᓴᓂᑦ ᓄᓈᖅᑕᒥᓂᕐᓂᒃ, ᐆᒪᓂᓖᑦ ᒥᔅᓵᓄᑦ, 
ᐊᒻᒪᓗ ᓇᐅᓕᑦᑕᒥᓂᕐᓄᑦ/ᐊᓯᐅᔨᔭᒥᓂᕐᓄᑦ.  
 



2011ᒥ, ᐃᒪᕐᒥᐅᑕᓕᕆᔨᒃᑯᑦ ᐱᔪᒻᒪᑕ 100%ᒥᒃ ᐅᑎᖅᑎᑦᑎᕕᐅᖃᑦᑕᓲᑦ ᐊᐃᕝᕙᒐᓱᑦᑐᖃᓚᐅᖅᑎᓪᓗᒍ 
ᐅᓂᒃᑳᓂᑦ ᐊᒻᒪᓗ 91%ᒥᒃ ᐅᑎᕐᕕᐅᓲᖑᓪᓗᑎᒃ ᐆᒪᓂᓖᑦ ᒥᔅᓵᓄᑦ ᑐᑭᓯᐅᒪᔾᔪᑎᔅᓴᓂᑦ; ᐅᖃᐅᓯᐅᔪᒻᒪᑦ 
ᐅᓂᒃᑳᓕᐅᕈᑏᑦ ᐊᑐᕋᓐᓂᕐᖓᑕ ᐊᒻᒪᓗ ᑭᐅᔾᔪᑕᐅᓯᒪᔪᑦ ᐃᒪᕐᒥᐅᑕᓕᕆᔨᒃᑯᓐᓅᖃᑦᑕᔪᒻᒪᑕ 
ᓈᒻᒪᓈᕐᓯᒪᑦᑎᐊᖅᑐᑎᒃ. ᐊᖑᓇᓱᓐᓂᐅᑉ ᒥᔅᓵᓄᑦ ᐅᓂᒃᑳᓕᐅᕈᑏᑦ ᑐᑭᓯᑎᑎᑦᑎᐊᕈᑕᐅᕙᑦᑐᑎᒃ 
ᓇᐅᓕᑦᑕᒥᓂᕐᓄᑦ/ᖁᑭᖅᑕᒥᓂᕐᓄᑦ, ᐊᓯᐅᔨᔭᒥᓂᕐᓄᑦ ᓄᓈᖅᑕᒥᓂᕐᓄᓪᓗ. ᖃᑦᑎᐊᑎᖅᑐᑎᒃ 
ᖁᑭᖅᑕᐅᓂᕐᒪᖔᑕ/ᓇᐅᓕᑦᑕᐅᓂᕐᒪᖔᑕᓗ ᐅᓂᒃᑲᐅᑕᐅᓯᒪᔪᑦ ᑕᒫᓂ 1ᒥ 5ᓄᑦ ᓇᐅᓕᑦᑕᒥᓂᐅᓂᖏᓐᓂᒃ 
ᐊᑐᓂᑦ ᐊᐃᕖᑦ, 1 ᐊᐃᕕᖅ ᐊᓐᓇᐃᔭᒥᓂᐅᓪᓗᓂ.  
 
2010ᒥ, ᐃᒪᕐᒥᐅᑕᓕᕆᔨᒃᑯᑦ 100%ᒥᒃ ᐅᑎᕐᕕᐅᔪᔪᑦ ᐊᐃᕝᕙᒐᓱᓐᓂᕐᒥ ᐅᓂᒃᑳᓕᐅᕈᑕᐅᓯᒪᔪᓂᑦ. ᐆᒪᓂᓖᑦ 
ᒥᔅᓵᓄᑦ ᑐᑭᓯᐅᒪᔾᔪᑎᔅᓴᐃᑦ ᑐᔅᓯᕌᖑᓯᒪᙱᑦᑐᑦ ᒫᓐᓇ. ᐊᖑᓇᓱᓐᓂᕐᒧᑦ ᐅᓂᒃᑳᓕᐅᕈᑏᑦ ᐱᑦᑎᐊᕐᓯᒪᔪᔪᑦ 
ᑕᒪᕐᒥᒃ ᓇᐅᓕᑦᑕᒥᓃᑦ, ᐊᓯᐅᔨᔭᒥᓃᑦ ᓄᓈᖅᑕᒥᓃᓪᓗ ᒥᔅᓵᓄᑦ. ᓇᐅᓕᑦᑕᐅᓂᒥᓂᖏᑦ ᑕᒫᓂ 2ᓂᒃ 15ᓄᑦ 
ᐊᑐᓂᑦ ᐊᐃᕖᑦ, ᐊᐃᕕᕐᓂᑦ ᐊᓐᓇᐃᔪᒥᓂᐅᒐᑎᒃ.  
 
 
ᑐᓴᕆᐊᕈᑕᐅᓯᒪᔪᑦ: 
ᐃᒪᕐᒥᐅᑕᓕᕆᔨᒃᑯᑦ ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᒥ ᐊᒻᒪᓗ ᑲᓇᓐᓇᕐᒥ ᐅᑭᐅᖅᑕᖅᑐᒥ 
 
ᑎᑎᕋᖅᑕᖏᑦ: ᓯ. ᕗᕋᐃᒻ, ᐃᖃᓗᓕᕆᓂᕐᒧᑦ ᑲᒪᔨ, ᐃᒪᕐᒥᐅᑕᓕᕆᔨᒃᑯᓐᓂ ᐅᐃᓂᐸᐃᒡᒥ. 
 
ᐅᓪᓗᖓ: ᓄᕕᐱᕆ 9, 2011 
 
 
 


